
„Do, djanganlah kaboeroe napsoe begitoe. Begitoe lama toh baba bisa toenggoe, masa si sebab satoe djam sadja engga bisa tahan sabar."

„Nah ja baek soeda begitoe, tapi ingetl-betoel
poekoel sabelas loe misti dateng di itoe tempat
jang loe soeroe goea toenggoe, biar boleh atawa
engga; djangan nanti loe soeroe goea nongkrong
lagi di sitoe lama-lamahan seperti toekang gardoe."

„Djangan salempang; boeat sakali ini saia tentoe engga kedja baba menoenggoe lama-lama. Djadi betoel begitoe da kita poenja perdjandjian, ja ? Saia sekarang maoe lantas poelang boeat kasi taoe  ini perkara sama nona."

Habis berkata, prampoean itoe sigra berdjalan
pergi dengen ambil djalanan ka Kampoeng Baroe.
Anak moeda itoe bersenjoem, dan sasoeda keboet-
keboet tjelananja jang kenah sedikit kotoran, laloe ia ambil djalanan menikoeng ka Djembatan Doewa. Di sitoe ia masoek kadalem satoe roemah tempatnja Mira, Botan dan Doeritja, tapi sekali poen itoe hari ada hari Minggoe, toch di itoe roemah ada sepi sekali, kerna samoea anak moeda jang djadi anggota ada terpentjar ka sana-sini boeat meliat karameannja pasar malem.

Botan dan Doeritja ada sedeng asik tidoer dalem satoe kamar, samantara Mira lagi doedoek memilihin kartoe.

Tatkalah meliat anak moeda itoe masoek, itoe

